
IV Informazzjoni

INFORMAZZJONI MINN ISTITUZZJONIJIET, KORPI, UFFIĊĊJI U AĠENZIJI TAL-UNJONI EWROPEA

Il-Kunsill

2017/C 196/01 Avviż għall-attenzjoni tal-persuni li għalihom japplikaw miżuri restrittivi previsti fid-Deċiżjoni 
tal-Kunsill 2012/285/PESK u fir-Regolament tal-Kunsill (UE) Nru 377/2012 dwar miżuri restrittivi 
diretti kontra ċerti persuni, entitajiet u korpi li jheddu l-paċi, is-sigurtà jew l-istabbiltà tar-Repubblika 
tal-Guinea-Bissau  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 1

Il-Kummissjoni Ewropea

2017/C 196/02 Rata tal-kambju tal-euro  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 2

2017/C 196/03 Sommarju ta’ Deċiżjonijiet tal-Kummissjoni Ewropea dwar l-awtorizzazzjonijiet għat-tqegħid fis-suq 
għall-użu u/jew għall-użu ta’ sustanzi elenkati fl-Anness XIV tar-Regolament (KE) Nru 1907/2006 
tal-Parlament Ewropew u tal-Kunsill dwar ir-reġistrazzjoni, il-valutazzjoni, l-awtorizzazzjoni 
u r-restrizzjoni ta’ sustanzi kimiċi (REACH) (Ippubblikat skont l-Artikolu 64(9) tar-Regolament (KE) 
Nru 1907/2006) (1)  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 3

(1) Test b'rilevanza għaż-ŻEE.

Il-Ġurnal Uffiċjali C 196
tal-Unjoni Ewropea

Volum  60

Edizzjoni  bil-Malti Informazzjoni u Avviżi 20  ta'  Ġunju  2017

Werrej

MT



V Avviżi

PROĊEDURI AMMINISTRATTIVI

Il-Kummissjoni Ewropea

2017/C 196/04 Il-Programm Hercule III — Sejħa għal proposti — 2017 — Assistenza teknika għall-ġlieda kontra 
l-frodi fl-UE  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 4

2017/C 196/05 Il-Programm Hercule III — Sejħa għal proposti — 2017 — Taħriġ u Studji fil-Qasam Ġuridiku  . . . . . . . . . 6

2017/C 196/06 Il-Programm Hercule III — Sejħa għal proposti — 2017 — Taħriġ u Konferenzi għall-ġlieda kontra 
l-frodi fl-UE  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 8

PROĊEDURI DWAR L-IMPLIMENTAZZJONI TAL-POLITIKA KUMMERĊJALI KOMUNI

Il-Kummissjoni Ewropea

2017/C 196/07 Avviż dwar ir-Regolament ta’ Implimentazzjoni tal-Kummissjoni (UE) 2016/1328 li jimponi dazju 
antidumping provviżorju fuq l-importazzjonijiet ta’ ċerti prodotti tal-azzar irrumblati ċatti fil-kiesaħ li 
joriġinaw mir-Repubblika tal-Poplu taċ-Ċina u l-Federazzjoni Russa: bidla fl-isem ta’ kumpanija waħda 
soġġetta għal rata tad-dazju antidumping individwali  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 10



IV

(Informazzjoni)

INFORMAZZJONI MINN ISTITUZZJONIJIET, KORPI, UFFIĊĊJI U AĠENZIJI 
TAL-UNJONI EWROPEA

IL-KUNSILL

Avviż għall-attenzjoni tal-persuni li għalihom japplikaw miżuri restrittivi previsti fid-Deċiżjoni 
tal-Kunsill 2012/285/PESK u fir-Regolament tal-Kunsill (UE) Nru 377/2012 dwar miżuri restrittivi 
diretti kontra ċerti persuni, entitajiet u korpi li jheddu l-paċi, is-sigurtà jew l-istabbiltà 

tar-Repubblika tal-Guinea-Bissau

(2017/C 196/01)

L-informazzjoni segwenti qiegħda tinġieb għall-attenzjoni tal-persuni li jidhru fl-Annessi II u III għad-Deċiżjoni 
tal-Kunsill 2012/285/PESK (1) u fl-Anness I għar-Regolament tal-Kunsill (UE) Nru 377/2012 (2) dwar miżuri restrittivi 
diretti kontra ċerti persuni, entitajiet u korpi li jheddu l-paċi, is-sigurtà jew l-istabbiltà tar-Repubblika tal-Guinea-Bissau.

Il-Kunsill tal-Unjoni Ewropea, wara li rrieżamina l-lista ta' persuni indikati fl-Annessi msemmija hawn fuq, iddeċieda li 
l-miżuri restrittivi previsti fid-Deċiżjoni tal-Kunsill 2012/285/PESK u fir-Regolament tal-Kunsill (UE) Nru 377/2012 
għandhom ikomplu japplikaw għal dawk il-persuni.

Qed tinġibed l-attenzjoni tal-persuni kkonċernati għall-possibbiltà li ssir applikazzjoni lill-awtoritajiet kompetenti 
tal-Istat(i) Membru/i rilevanti kif indikat fis-siti elettroniċi elenkati fl-Anness II għar-Regolament tal-Kunsill (UE) 
Nru 377/2012, sabiex tinkiseb awtorizzazzjoni biex il-fondi ffriżati jintużaw għal ħtiġijiet bażiċi jew ħlasijiet speċifiċi 
(ara l-Artikolu 4 tar-Regolament).

Il-persuni kkonċernati jistgħu jippreżentaw talba lill-Kunsill, flimkien ma' dokumentazzjoni ta' sostenn, biex id-deċiżjoni 
li huma jiġu inklużi fil-listi msemmijin hawn fuq tiġi kkunsidrata mill-ġdid, sat-28 ta' April 2018, fl-indirizz li ġej:

Kunsill tal-Unjoni Ewropea
Segretarjat Ġenerali
DG C 1C
Rue de la Loi 175
1048 Bruxelles/Brussel
BELGIQUE/BELGIË

indirizz elettroniku: sanctions@consilium.europa.eu

Ser jittieħed kont ta' kwalunkwe osservazzjoni riċevuta għall-finijiet tar-rieżami perjodiku tal-Kunsill, f'konformità 
mal-Artikolu 5(2) tad-Deċiżjoni 2012/285/PESK u l-Artikolu 11(4) tar-Regolament (UE) Nru 377/2012.

(1) ĠU L 142, 1.6.2012, p. 36.
(2) ĠU L 119, 4.5.2012, p. 1.

IL-KUMMISSJONI EWROPEA

Rata tal-kambju tal-euro (1)

Id-19 ta’ Ġunju 2017

(2017/C 196/02)

1 euro =

Munita Rata tal-kambju

USD Dollaru Amerikan 1,1199

JPY Yen Ġappuniż 124,26

DKK Krona Daniża 7,4371

GBP Lira Sterlina 0,87518

SEK Krona Żvediża 9,7443

CHF Frank Żvizzeru 1,0870

ISK Krona Iżlandiża

NOK Krona Norveġiża 9,4518

BGN Lev Bulgaru 1,9558

CZK Krona Ċeka 26,172

HUF Forint Ungeriż 307,09

PLN Zloty Pollakk 4,2125

RON Leu Rumen 4,5901

TRY Lira Turka 3,9297

AUD Dollaru Awstraljan 1,4705

Munita Rata tal-kambju

CAD Dollaru Kanadiż 1,4827
HKD Dollaru ta' Hong Kong 8,7350
NZD Dollaru tan-New Zealand 1,5411
SGD Dollaru tas-Singapor 1,5483
KRW Won tal-Korea t'Isfel 1 269,76
ZAR Rand ta' l-Afrika t'Isfel 14,5349
CNY Yuan ren-min-bi Ċiniż 7,6342
HRK Kuna Kroata 7,4148
IDR Rupiah Indoneżjan 14 872,95
MYR Ringgit Malażjan 4,7904
PHP Peso Filippin 56,012
RUB Rouble Russu 65,1757
THB Baht Tajlandiż 38,009
BRL Real Brażiljan 3,6957
MXN Peso Messikan 20,1198
INR Rupi Indjan 72,1465

(1) Sors: rata tal-kambju ta' referenza ppubblikata mill-Bank Ċentrali Ewropew.

Sommarju ta’ Deċiżjonijiet tal-Kummissjoni Ewropea dwar l-awtorizzazzjonijiet għat-tqegħid 
fis-suq għall-użu u/jew għall-użu ta’ sustanzi elenkati fl-Anness XIV tar-Regolament (KE) 
Nru 1907/2006 tal-Parlament Ewropew u tal-Kunsill dwar ir-reġistrazzjoni, il-valutazzjoni, 

l-awtorizzazzjoni u r-restrizzjoni ta’ sustanzi kimiċi (REACH)

(Ippubblikat skont l-Artikolu 64(9) tar-Regolament (KE) Nru 1907/2006 (1))

(Test b'rilevanza għaż-ŻEE)

(2017/C 196/03)

Id-deċiżjonijiet tal-għoti ta’ awtorizzazzjoni

Ir-referenza 
tad-Deċiżjoni (1)

Id-data 
tad-Deċiżjoni Isem is-sustanza Id-detentur 

tal-awtorizzazzjoni
In-numru 

tal-awtorizzazzjoni L-użu awtorizzat Id-data tal-iskadenza 
tal-perjodu ta’ rieżami Ir-raġunijiet għad-Deċiżjoni

C(2017) 3910 It-13 ta' Ġunju 
2017

Dikromat 
tal-potassju

Numru tal-KE: 
231-906-6,

Numru 
tas-CAS: 
7778-50-9

Sofradir
Avenue de la 
Vauve,
91120 Palaiseau, 
Franza

REACH/17/14/0 L-użu industrijali ta’ taħlitiet ibba­
żati fuq id-dikromat tal-potassju 
waqt l-istadji ta’ inċiżjoni inizjali 
u finali tas-saffi tas-CZT 
fil-produzzjoni ta’ komponenti 
ottoelettroniċi li jkollhom ċirkwit 
ta’ qari u detezzjoni bl-infraaħmar 
permezz tat-teknoloġija abbażi 
tal-MCT.

Il-21 ta’ Settembru 
2024

Skont l-Artikolu 60(4) tar-Regolament 
(KE) Nru 1907/2006, il-benefiċċji soċ­
joekonomiċi jegħlbu r-riskju għas-
saħħa tal-bniedem li ġej mill-użu 
tas-sustanza u ma hemm l-ebda sus­
tanza jew teknoloġija alternattiva adat­
tata f’termini tal-fattibbiltà ekonomika 
u teknika tagħha.

REACH/17/14/1 L-użu industrijali ta’ taħlitiet ibba­
żati fuq id-dikromat tal-potassju 
waqt l-inċiżjoni taż-żewġ naħat 
tas-substrat tal-InSb fil-produz­
zjoni ta’ komponenti ottoelettro­
niċi li jkollhom ċirkwit ta’ qari 
u detezzjoni bl-infraaħmar per­
mezz tat-teknoloġija abbażi 
tal-InSb

Il-21 ta’ Settembru 
2021

(1) Id-Deċiżjoni tinsab fis-sit web tal-Kummissjoni Ewropea fl-indirizz li ġej: http://ec.europa.eu/growth/sectors/chemicals/reach/about_mt

(1) ĠU L 396, 30.12.2006, p. 1

PROĊEDURI AMMINISTRATTIVI

IL-KUMMISSJONI EWROPEA

Il-Programm HERCULE III

Sejħa għal proposti — 2017

Assistenza teknika għall-ġlieda kontra l-frodi fl-UE

(2017/C 196/04)

1. Għanijiet u deskrizzjoni

Dan l-avviż ta’ sejħa għal proposti jibbaża fuq ir-Regolament (UE) Nru 250/2014 tal-Parlament Ewropew u tal-Kunsill (1) 
li jistabbilixxi l-Programm Hercule III, b’mod partikolari l-Artikolu 8(a) (“Azzjonijiet Eliġibbli”), kif ukoll id-Deċiżjoni ta’ 
Finanzjament tal-2017 li tadotta l-programm ta’ ħidma annwali (2) għall-implimentazzjoni tal-Programm Hercule III 
fl-2017, b’mod partikolari t-Taqsima 6.1.1, azzjonijiet: 1 - 4 (“Assistenza teknika: azzjonijiet”). Id-Deċiżjoni ta’ Finanzja­
ment tal-2017 tipprevedi l-organizzazzjoni ta’ sejħa għal proposti għal “Assistenza Teknika”.

2. Applikanti eliġibbli

Il-korpi eliġibbli għall-finanzjament skont il-Programm huma amministrazzjonijiet nazzjonali jew reġjonali (“Applikanti”) 
ta’ Stat Membru li jippromwovu t-tisħiħ tal-azzjoni tal-Unjoni Ewropea sabiex ikunu protetti l-interessi finanzjarji 
tal-Unjoni Ewropea.

3. Azzjonijiet eliġibbli

L-għan ta’ din is-sejħa huwa li tistieden lill-amministrazzjonijiet nazzjonali u reġjonali biex jissottomettu applikazzjoni­
jiet għal azzjonijiet taħt wieħed mill-erba’ suġġetti li ġejjin:

1. L-akkwist u l-manutenzjoni ta’ għodod u metodi ta’ investigazzjoni, inkluż taħriġ speċjalizzat biex jitħaddmu dawn 
l-għodod (“Għodod ta’ investigazzjoni u metodi”);

2. L-akkwist u l-manutenzjoni ta’ apparati u annimali biex bihom jitwettqu spezzjonijiet ta’ containers, trakkijiet, vaguni 
tal-ferrovija u vetturi fil-fruntieri esterni tal-Unjoni sabiex ikunu identifikati prodotti li jiddaħħlu b’kuntrabandu 
u prodotti ffalsifikati (“Għodod ta’ detezzjoni”);

3. L-akkwist, il-manutenzjoni u l-interkonnessjoni tas-sistemi għar-rikonoxximent tal-pjanċi tal-vetturi (Sistemi ta’ Riko­
noxximent Awtomatiku tal-Pjanċi - ANPRS -Automated Number Plate Recognition Systems) jew għall-kodiċi 
tal-containers; Huwa inkluż it-taħriġ speċjalizzat meħtieġ għat-tħaddim ta’ dawn is-sistemi;

4. L-akkwist ta’ servizzi għall-appoġġ tal-kapaċità tal-Istati Membri biex janalizzaw, jaħżnu u jeqirdu sigaretti sekwestrati 
(“L-Analiżi u l-Qerda ta’ qbid”).

Applikant jista’ jissottometti applikazzjoni waħda biss għal din is-sejħa. L-applikazzjoni għandha ssir għal azzjoni taħt 
wieħed mill-erba’ suġġetti msemmija hawn fuq: applikazzjoni għal azzjoni taħt aktar minn wieħed minn dawn 
is-suġġetti mhix se tiġi aċċettata.

(1) Ir-Regolament (UE) Nru 250/2014 tal-Parlament Ewropew u tal-Kunsill tas-26 ta’ Frar 2014 li jistabbilixxi programm għall-promoz­
zjoni  ta’  attivitajiet  fil-qasam  tal-protezzjoni  tal-interessi  finanzjarji  tal-Unjoni  Ewropea  (il-programm  Erkole  III)  u  li  jħassar 
id-Deċiżjoni Nru 804/2004/KE (ĠU L 84, 20.3.2014, p. 6).

(2) Id-Deċiżjoni tal-Kummissjoni rigward l-adozzjoni tal-programm ta’ ħidma annwali u l-finanzjament tal-Programm Hercule III fl-2017 
C(2017)1120 finali tat-22 ta’ Frar 2017.

4. Baġit

Il-baġit indikattiv disponibbli għal din is-sejħa huwa ta’ EUR 9 150 000. Il-kontribuzzjoni finanzjarja se tieħu l-forma ta’ 
għotja. Il-kontribuzzjoni finanzjarja mogħtija mhix se taqbeż it-80 % tal-kostijiet eliġibbli. F’każijiet eċċezzjonali u ġusti­
fikati kif dovut, il-kontribuzzjoni finanzjarja tista’ tiżdied biex tkopri massimu ta’ 90 % tal-kostijiet eliġibbli. Fid-doku­
ment tas-sejħa hemm elenkati l-kriterji li se jiġu applikati għad-determinazzjoni ta’ dawn il-każijiet eċċezzjonali u dawk 
debitament ġustifikati. Il-limitu minimu għall-baġit ta’ azzjoni li titressaq f’applikazzjoni ġie stabbilit għal: EUR 100 000.

Il-Kummissjoni tirriżerva d-dritt li ma tallokax il-fondi kollha disponibbli.

5. Sottomissjoni ta’ applikazzjoni u skadenza

L-applikazzjonijiet iridu jitressqu mhux aktar tard mill-: Erbgħa, 9 ta’ Awwissu 2017, u jistgħu jiġu sottomessi biss 
billi jsir użu ta’ Portal tal-Parteċipanti għall-programm Hercule III:

https://ec.europa.eu/research/participants/portal/desktop/en/opportunities/herc/index.html

6. Aktar informazzjoni

Id-dokumenti kollha relatati ma’ din is-sejħa għall-proposti jistgħu jitniżżlu mill-Portal tal-Parteċipanti msemmi taħt 
il-punt 5 ta’ hawn fuq jew minn dan is-sit web:

http://ec.europa.eu/anti-fraud/policy/hercule_en

Il-mistoqsijiet u/jew it-talbiet għal informazzjoni addizzjonali fir-rigward ta’ din is-sejħa jridu jintbagħtu permezz 
tal-Portal tal-Parteċipanti.

Jekk ikunu ta’ rilevanza għal applikanti oħrajn, il-mistoqsijiet u t-tweġibiet jistgħu jiġu ppubblikati b’mod anonimu 
fil-Gwida għall-Applikanti li hija disponibbli fuq il-Portal tal-Parteċipanti u fuq is-sit web tal-Internet tal-Kummissjoni.

Il-Programm HERCULE III

Sejħa għal proposti — 2017

Taħriġ u Studji fil-Qasam Ġuridiku

(2017/C 196/05)

1. Għanijiet u deskrizzjoni

Dan l-avviż ta’ sejħa għal proposti jibbaża fuq ir-Regolament (UE) Nru 250/2014 tal-Parlament Ewropew u tal-Kunsill (1) 
li jistabbilixxi l-Programm Hercule III, b’mod partikolari l-Artikolu 8(a) (“Azzjonijiet Eliġibbli”), kif ukoll id-Deċiżjoni ta’ 
Finanzjament tal-2017 li tadotta l-programm ta’ ħidma annwali (2) għall-implimentazzjoni tal-Programm Hercule III 
fl-2017, b’mod partikolari t-taqsima 6.2.1 “Azzjonijiet ta’ Taħriġ”. Id-Deċiżjoni ta’ Finanzjament tal-2017 tipprevedi 
l-organizzazzjoni ta’ sejħa għal proposti għal “Taħriġ u Studji fil-Qasam Ġuridiku”.

2. Applikanti eliġibbli

Il-korpi eliġibbli għall-finanzjament skont il-Programm huma:

— L-amministrazzjonijiet nazzjonali jew reġjonali ta’ Stat Membru li jippromwovu t-tisħiħ tal-azzjoni f’livell tal-Unjoni 
biex jiġu protetti l-interessi finanzjarji tal-Unjoni,

jew:

— L-istituti ta’ riċerka u dawk edukattivi u l-entitajiet bla skop ta’ qligħ sakemm ikunu ilhom stabbiliti u ilhom joperaw 
għal mill-inqas sena, fi Stat Membru, u jippromwovu t-tisħiħ tal-azzjoni fil-livell tal-Unjoni biex jiġu protetti l-inte­
ressi finanzjarji tal-Unjoni.

3. Azzjonijiet eliġibbli

L-għan ta’ din is-sejħa huwa li tistieden lill-applikanti eliġibbli biex jissottomettu applikazzjonijiet għal azzjonijiet taħt 
wieħed mit-tliet suġġetti li ġejjin:

1. L-iżvilupp ta’ attivitajiet ta’ riċerka ta’ livell għoli, inkluż studji fil-liġi komparattiva (inkluża d-disseminazzjoni 
tar-riżultati u konferenza ta’ konklużjoni, fejn applikabbli);

2. Iż-żieda fil-kooperazzjoni u l-għarfien bejn il-prattikanti u l-akkademiċi (permezz ta’ konferenzi, inkluża l-organizzaz­
zjoni tal-laqgħa annwali tal-presidenti tal-Assoċjazzjonijiet tal-Liġi Kriminali Ewropea u tal-Protezzjoni ta’ Interessi 
Finanzjari tal-UE);

3. L-iżvilupp ta’ pubblikazzjonijiet xjentifiċi perjodiċi u għodod oħra għat-tixrid tal-għarfien xjentifiku.

Applikant jista’ jissottometti applikazzjoni waħda biss taħt din is-sejħa. L-applikazzjoni għandha ssir għal azzjoni taħt 
wieħed biss mit-tliet suġġetti msemmija hawn fuq: applikazzjoni għal azzjoni taħt aktar minn waħda minn dawn 
is-suġġetti mhix se tiġi aċċettata.

4. Baġit

Il-baġit indikattiv disponibbli għal din is-sejħa huwa ta’ EUR 500 000. Il-kontribuzzjoni finanzjarja se tieħu l-forma ta’ 
għotja. Il-kontribuzzjoni finanzjarja mogħtija mhix se taqbeż it-80 % tal-kostijiet eliġibbli. F’każijiet eċċezzjonali u ġusti­
fikati kif dovut, il-kontribuzzjoni finanzjarja tista’ tiżdied biex tkopri massimu ta’ 90 % tal-kostijiet eliġibbli. Fid-doku­
ment tas-sejħa hemm elenkati l-kriterji li se jiġu applikati għad-determinazzjoni ta’ dawn il-każijiet eċċezzjonali u dawk 
debitament ġustifikati. Il-limitu minimu għall-baġit ta’ azzjoni li titressaq f’applikazzjoni ġie stabbilit għal: EUR 40 000.

Il-Kummissjoni tirriżerva d-dritt li ma tallokax il-fondi kollha disponibbli.

5. Sottomissjoni ta’ applikazzjoni u skadenza

L-applikazzjonijiet iridu jitressqu mhux aktar tard mill-: Erbgħa, 9 ta’ Awwissu 2017, u jistgħu jiġu sottomessi biss 
billi jsir użu tal-Portal tal-Parteċipanti għall-programm Hercule III:

https://ec.europa.eu/research/participants/portal/desktop/en/opportunities/herc/index.html

(1) Ir-Regolament (UE) Nru 250/2014 tal-Parlament Ewropew u tal-Kunsill tas-26 ta’ Frar 2014 li jistabbilixxi programm għall-promoz­
zjoni  ta’  attivitajiet  fil-qasam  tal-protezzjoni  tal-interessi  finanzjarji  tal-Unjoni  Ewropea  (il-programm  Erkole  III)  u  li  jħassar 
id-Deċiżjoni Nru 804/2004/KE (ĠU L 84, 20.3.2014, p. 6)

(2) Id-Deċiżjoni tal-Kummissjoni rigward l-adozzjoni tal-programm ta’ ħidma annwali u l-finanzjament tal-Programm Hercule III fl-2017 
C(2017)1120 finali tat-22 ta’ Frar 2017.

6. Aktar informazzjoni

Id-dokumenti kollha relatati ma’ din is-sejħa għall-proposti jistgħu jitniżżlu mill-Portal tal-Parteċipanti msemmi taħt 
il-punt 5 msemmi aktar ‘il fuq jew minn dan is-sit web:

http://ec.europa.eu/anti-fraud/policy/hercule_en

Il-mistoqsijiet u/jew it-talbiet għal informazzjoni addizzjonali fir-rigward ta’ din is-sejħa jridu jintbagħtu permezz 
tal-Portal tal-Parteċipanti.

Jekk ikunu ta’ rilevanza għal applikanti oħrajn, il-mistoqsijiet u t-tweġibiet jistgħu jiġu ppubblikati b’mod anonimu 
fil-Gwida għall-Applikanti li hija disponibbli fuq il-Portal tal-Parteċipanti u fuq is-sit web tal-Internet tal-Kummissjoni.

Il-Programm HERCULE III

Sejħa għal proposti — 2017

Taħriġ u Konferenzi għall-ġlieda kontra l-frodi fl-UE

(2017/C 196/06)

1. Għanijiet u deskrizzjoni

Dan l-avviż ta’ sejħa għal proposti jibbaża fuq ir-Regolament (UE) Nru 250/2014 tal-Parlament Ewropew 
u tal-Kunsill (1), li jistabbilixxi l-Programm Hercule III b’mod partikolari l-Artikolu 8 (b) (“Azzjonijiet Eliġibbli”), kif ukoll 
id-Deċiżjoni ta’ Finanzjament tal-2017 li tadotta l-programm ta’ ħidma annwali (2) għall-implimentazzjoni tal-Programm 
Hercule III fl-2017, b’mod partikolari t-Taqsima 7.1 (Konferenzi, seminars u taħriġ fil-forensika diġitali). Id-Deċiżjoni ta’ 
Finanzjament tal-2017 tipprevedi l-organizzazzjoni ta’ Sejħa għal Proposti għal “Taħriġ u Konferenzi għall-ġlieda kontra 
l-frodi fl-UE”.

2. Applikanti eliġibbli

Il-korpi eliġibbli għall-finanzjament skont il-Programm huma:

— L-amministrazzjonijiet nazzjonali jew reġjonali ta’ Stat Membru li jippromwovu t-tisħiħ tal-azzjoni f’livell tal-Unjoni 
biex jiġu protetti l-interessi finanzjarji tal-Unjoni.

Jew:

— L-istituti ta’ riċerka u dawk edukattivi u l-entitajiet bla skop ta’ qligħ sakemm ikunu ilhom stabbiliti u ilhom joperaw 
għal mill-inqas sena, fi Stat Membru, u jippromwovu t-tisħiħ tal-azzjoni fil-livell tal-Unjoni biex jiġu protetti l-inte­
ressi finanzjarji tal-Unjoni.

3. Azzjonijiet eliġibbli

L-għan ta’ din is-sejħa huwa li tistieden lill-applikanti eliġibbli biex jissottomettu applikazzjonijiet għal azzjonijiet taħt 
wieħed mit-tliet suġġetti li ġejjin:

1. L-iżvilupp ta’ taħriġ speċjalizzat immirat biex jinħolqu netwerks u pjattaformi strutturali bejn l-Istati Membri, 
il-pajjiżi kandidati, pajjiżi terzi oħra u l-organizzazzjonijiet internazzjonali pubbliċi sabiex jiġi ffaċilitat l-iskambju ta’ 
informazzjoni, l-esperjenza u l-aħjar prattiki fost il-persunal impjegat mill-benefiċjarji. L-informazzjoni u l-aħjar prat­
tiki għandhom jirrigwardaw, fost oħrajn, ir-riskji u l-vulnerabbiltajiet li l-interessi finanzjarji tal-Unjoni huma esposti 
għalihom, kif ukoll prattiki ta’ investigazzjoni u/jew attivitajiet ta’ prevenzjoni;

2. L-organizzazzjoni ta’ konferenzi biex jinħolqu netwerks u pjattaformi strutturali bejn l-Istati Membri, il-pajjiżi kandi­
dati, pajjiżi terzi oħra u l-organizzazzjonijiet internazzjonali pubbliċi sabiex jiġi ffaċilitat l-iskambju ta’ informazzjoni, 
l-esperjenza u l-aħjar prattiki fost il-persunal impjegat mill-benefiċjarji. L-informazzjoni u l-aħjar prattiki għandhom 
jirrigwardaw, fost oħrajn, ir-riskji u l-vulnerabbiltajiet li l-interessi finanzjarji tal-Unjoni huma esposti għalihom, kif 
ukoll prattiki ta’ investigazzjoni u/jew attivitajiet ta’ prevenzjoni;

3. L-organizzazzjoni ta’ skambji tal-persunal bejn amministrazzjonijiet nazzjonali u reġjonali (b’mod partikolari, fi Stati 
Membri ġirien) għall-kontribuzzjoni ta’ aktar żvilupp, titjib u aġġornamenti fil-ħiliet u l-kapaċitajiet tal-persunal 
fil-protezzjoni tal-interessi finanzjarji tal-Unjoni.

Applikant jista’ jissottometti applikazzjoni waħda biss għal din is-sejħa. L-applikazzjoni għandha ssir għal azzjoni taħt 
wieħed mit-tliet suġġetti msemmija hawn fuq: Applikazzjoni għal azzjoni taħt aktar minn wieħed minn dawn is-suġġetti 
mhix se tiġi aċċettata.

4. Baġit

Il-baġit indikattiv disponibbli għal din is-sejħa huwa ta’ EUR 1 000 000. Il-kontribuzzjoni finanzjarja se tieħu l-forma ta’ 
għotja. Il-kontribuzzjoni finanzjarja mogħtija mhix se taqbeż it-80 % tal-kostijiet eliġibbli.

Il-limitu minimu stabbilit għal azzjoni ta’ “Taħriġ” se jkun EUR 50 000. Il-baġit ta’ azzjoni li għaliha tintalab għotja ma 
jkunx anqas minn dan il-livell minimu stabbilit.

(1) Ir-Regolament (UE) Nru 250/2014 tal-Parlament Ewropew u tal-Kunsill tas-26 ta’ Frar 2014 li jistabbilixxi programm għall-promoz­
zjoni  ta’  attivitajiet  fil-qasam  tal-protezzjoni  tal-interessi  finanzjarji  tal-Unjoni  Ewropea  (il-programm  Erkole  III)  u  li  jħassar 
id-Deċiżjoni Nru 804/2004/KE (ĠU L 84, 20.3.2014, p. 6).

(2) Id-Deċiżjoni tal-Kummissjoni rigward l-adozzjoni tal-programm ta’ ħidma annwali u l-finanzjament tal-Programm Hercule III fl-2017 
C(2017) 1120 finali tat-22 ta’ Frar 2017.

Il-Kummissjoni tirriżerva d-dritt li ma tallokax il-fondi kollha disponibbli.

5. Data tal-Għeluq

L-applikazzjonijiet iridu jitressqu mhux aktar tard mill-: Erbgħa 9 ta’ Awwissu 2017, u jistgħu jiġu sottomessi biss billi 
jsir użu mill-Portal tal-Parteċipanti għall-programm Hercule III:

https://ec.europa.eu/research/participants/portal/desktop/en/opportunities/herc/index.html

6. Aktar informazzjoni

Id-dokumenti kollha relatati ma’ din is-sejħa għall-proposti jistgħu jitniżżlu mill-Portal tal-Parteċipanti msemmi taħt 
il-punt 5 msemmi aktar ‘il fuq jew minn dan is-sit dan is-sit web:

http://ec.europa.eu/anti-fraud/policy/hercule_en

Il-mistoqsijiet u/jew it-talbiet għal informazzjoni addizzjonali fir-rigward ta’ din is-sejħa jridu jintbagħtu permezz 
tal-Portal tal-Parteċipanti.

Jekk ikunu ta’ rilevanza għal applikanti oħrajn, il-mistoqsijiet u t-tweġibiet jistgħu jiġu ppubblikati b’mod anonimu 
fil-Gwida għall-Applikanti li hija disponibbli fuq il-Portal tal-Parteċipanti u fuq is-sit web tal-Internet tal-Kummissjoni.

PROĊEDURI DWAR L-IMPLIMENTAZZJONI TAL-POLITIKA KUMMERĊJALI 
KOMUNI

IL-KUMMISSJONI EWROPEA

Avviż dwar ir-Regolament ta’ Implimentazzjoni tal-Kummissjoni (UE) 2016/1328 li jimponi dazju 
antidumping provviżorju fuq l-importazzjonijiet ta’ ċerti prodotti tal-azzar irrumblati ċatti 
fil-kiesaħ li joriġinaw mir-Repubblika tal-Poplu taċ-Ċina u l-Federazzjoni Russa: bidla fl-isem ta’ 

kumpanija waħda soġġetta għal rata tad-dazju antidumping individwali

(2017/C 196/07)

Hebei Iron and Steel Co., Ltd — Shijiazhuang TARIC (1) kodiċi addizzjonali C103 hija kumpanija suġġetta għal rata 
individwali tad-dazju antidumping ta’ 20,5 % infurmat lill-Kummissjoni li bidlet isimha għal Hesteel Co., Ltd Tangshan 
Branch — Tangshan.

Il-kumpanija talbet lill-Kummissjoni biex tikkonferma li l-bidla f’isimha ma taffettwax id-dritt tal-kumpanija li tibbene­
fika mir-rata tad-dazju individwali applikat lill-kumpanija taħt l-isem li kellha qabel.

Il-Kummissjoni eżaminat l-informazzjoni mogħtija u kkonkludiet li l-bidla fl-isem ma taffettwa bl-ebda mod il-konkluż­
jonijiet tar-Regolament ta’ Implimentazzjoni tal-Kummissjoni (UE) 2016/1328 (2).

Għalhekk, ir-referenza fl-Anness tar-Regolament ta’ Implimentazzjoni (UE) 2016/1328 għal:

Hebei Iron and Steel Co., Ltd., Shijiazhuang C103

għandha tinbidel għal:

Hesteel Co., Ltd Tangshan Branch, Tangshan C103

Il-kodiċi addizzjonali TARIC C103 li qabel ġie attribwit għal Hebei Iron and Steel Co., Ltd, Shijiazhuang għandu japplika 
għal Hesteel Co., Ltd Tangshan Branch, Tangshan.

(1) It-Tariffa Integrata tal-Unjoni Ewropea.
(2) ĠU L 210, 4.8.2016, p. 1.

